
Żukòwskô gòdowô spiéwa

1. Tuńcëją biôłé płatczi sniegù
Na rondach krãcą piruetë
Jak psotné szczeniątka sã gònią
W Żukòwie, na Gòdë...
A chto to przëjachôł z Betlejem?
Za kùczra Józef, Jegò tata
Kò to je Bòżé dzeckò Jezës!
Nôdgroda dlô swiata...
Gloria!

2. Jadą pastuszcë z Lnisk, Skrzeszewa
Z Chwaszczëna, Tëchóma - z darënkã
Niesą z Miszewa chléb a rëbã
Je cepłé pôłenkò...
Marija dzecątkò pòzyba
Dała mù pitkù, dała hamkù
Coś pò naszémù Mù zaspiéwa
Jaż òczka Bóg zamknął...
Gloria!


